
మార్కణ్డేయ  ఉవాచ -

నమోఽస్తు తే దేవదేవ మహాచిత్త మహాకాయ మహాప్రాజ్ఞ  మహాదేవ మహాకీర్తే
బ్రహ్మేన్ద్రచన్ద్రరుద్రార్చిత     పాదయుగల శ్రీపద్మహస్త  సమ్మర్దితదైత్యదేహ   ॥ ౩౩॥
అనన్తభోగశయనార్పితసర్వాఙ్గ
సనకసనన్దనసనత్కుమారాద్యైర్యోగిభిర్నాసాగ్రన్యస్తలోచనైరనవరతమభిచిన్తితమోక్షతత్త్వ    
।
గన్ధర్వవిద్యాధరయక్షకిన్నరకిమ్పురుషైరహరహోగీయమానదివ్యయశః   ॥ ౩౪॥
నృసింహ నారాయణ పద్మనాభ గోవిన్ద గోవర్ధనగుహానివాస యోగీశ్వర
యోగధర దేవేశ్వర జలేశ్వర మహేశ్వర ॥ ౩౫॥
యోగధర మహామాయాధర విద్యాధర యశోధర కీర్తిధర త్రిగుణనివాస
త్రితత్త్వధర   త్రేతాగ్నిధర  ॥ ౩౬॥
త్రివేదభాక్  త్రినికేత  త్రిసుపర్ణ  త్రిదణ్డధర   ॥ ౩౭॥
స్నిగ్ధమేఘాభార్చితద్యుతివిరాజిత  పీతామ్బరధర
కిరీటకటకకేయూరహారమణిరత్నాంశుదీప్తివిద్యోతితసర్వదిశ ॥ ౩౮॥
కనకమణికుణ్డలమణ్డితగణ్డస్థల     మధుసూదన విశ్వమూర్తే ॥ ౩౯॥
లోకనాథ యజ్ఞేశ్వర  యజ్ఞప్రియ   తేజోమయ భక్తిప్రియ  వాసుదేవ
దురితాపహారారాధ్య పురుషోత్తమ నమోఽస్తు తే ॥ ౪౦॥
ఇతి ।
నరసింహపురాణ అధ్యాయ ౧౦ శ్లోకసంఖ్యా  ౫౨
శ్రీనరసింహపురాణే  మార్కణ్డేయచరిత్రే  దశమోఽధ్యాయః ॥ ౧౦॥

